
Strucni rad
. 1
Elvir Duranovié¢

DOVIgTE — POJMOVNO ODREDENJE
Sazetak

Sirom Bosne i Hercegovine postoje dovista koja muslimani
posjecuju od sredine proljeca do kasne jeseni. lako se o dovistima
dosta pise, uglavnom su to novinski izvjestaji o broju posjetilaca i
programskim sadrZajima na njima te opetovano podsjecanje na
narodno predanje o pojedinom dovistu, tako da na nasem jezickom
podrucju ne postoji niti jedan rad koji na naucnom nivou propituje
pojam dovista u njegovoj cijelosti. Cilj ovog rada je Ccitaoca
upoznati s fenomenom dovista u bosanskohercegovackom
kontekstu, etimologijom rijeci doviste, osnovnim karakteristikama
dovista, lokacijama dovista, obredima koji se na dovistima
izvrSavaju te datumima posjete.

Klju¢ne rijeci: molitviste, doviste, grobovi evlija, turbe, mezari
Sehida, nekropole stecaka, Alidun, Jurjev

Uvod

Bosanskohercegovacka dovista su u postojeoj literaturi
tretirana parcijalno, odnosno istrazivaci su se najcesée fokusirali
samo na jedno odredeno doviste, naprimjer Tekiju na Buni ili
Ajvatovicu. Rijetki su tekstovi poput Hadzijahicevog (1981) u
kojem autor pravi komparaciju izmedu dva dovista. Neka od
dovista poput Peéine u Brateljevi¢ima, Lastavice i Ajvatovice
prouc¢avana su studiozno, dok se podaci o drugim dovistima
uglavnom mogu crpiti samo iz novinskih ¢lanaka. S obzirom na to
da sve vise ljudi tokom godine posjecuje dovista, postoji objektivna
potreba da se fenomen doviSta istrazi opcenito, odnosno da se
sintezom karakteristicnih elemenata glavnih dovista u Bosni i
Hercegovini metodom dedukcije definira pojam dovista u njegovoj
punini. Etimologijom termina doviste bavi se prvi dio rada.
Nastojali smo posebno odrediti diferencirajue faktore medu

! Imam Sultan Ahmedove dzamije u Bugojnu, elvirduranovic@yahoo.com
Rad autora je dostavljen 22. 5. 2014. godine, a prihvacen za objavljivanje 15. 12.
2014. godine.

terminima doviSte i molitviste. Nakon toga smo, sintezom
karakteristicnih elemenata glavnih bosanskohercegovackih dovista,
objasnili na kojim mjestima su situirana dovista, kakvi obredi se na
njima izvrSavaju i kada se posje¢uju. Do neophodnih podataka o
pojedinim dovistima koja u literaturi nisu uopce tretirana dosli smo
nakon provedene ankete medu imamima na podru¢ju Travnickog
muftijstva, jer se na ovom podrucju nalaze gotovo svi tipovi
dovista koji se mogu naé¢i u drugim krajevima Bosne i
Hercegovine. U tu svrhu izraden je poseban anketni listi¢ koji su
popunjavali pojedini imami u svim medzlisima Travni¢kog
muftijstva.

1. Doviste — terminolosko odredenje

Opéenito uzevsi, doviste je svako mjesto na kojem se uci
dova. U bosanskohercegovackom kontekstu pod dovistem se
podrazumijeva mjesto izvan vjerskih ustanova, obi¢no u prirodi, na
kojem se u tacno odredeno vrijeme okupljaju muslimani
predvodeni svojim vjerskim autoritetima i tu, uz niz drugih vjerskih
obreda, uce zajednicku dovu.

Imenica doviste je turcizam arapskog porijekla (Skok,
1971:428). Izvodi se iz turske rije¢i dova, arapski du'a (Mufti¢,
1997:443), §to znadi: ,molba Bogu, molitva i blagoslov* (Skalji¢,
1966:224-225). Poput brojnih pojmova doslovno prevedenih na
turski jezik s ciljem zamjene postojeéih, doviste je uslo u upotrebu
kao sinonim za termin molitviste kojim se, izmedu ostalog,
oznacavalo mjesto na kojem se se predislamski stanovnici Bosne i
Hercegovine okupljali i molili Bogu. Imenovanje nekih toponima u
Bosni i Hercegovni molitvistem zorno svjedoci o vrsti obreda koji
su na njima izvrSavani (Beslagi¢, 1967). Prihvatanjem islama
srednjovjekovni stanovnici Bosne i Hercegovine unijeli su u novu
vjeru znacajan dio svoje stare vjerske prakse (Duranovi¢, 2011).
Vremenom je predislamski utjecaj slabio ustupaju¢i mjesto
dominatno islamskoj tradiciji. Srednjovjekovna molitvista
postepeno su postajala dovista, a vjerski obredi na njima poprimili
su prepoznatljivu islamsku formu. Medutim, bilo bi pogresno
doviste  vezati  isklju¢ivo  za  predislamsku tradiciju
bosanskohercegovackih stanovnika, jer su za vrijeme Osmanlija
uspostavljena sasvim nova dovista, obi¢no na starim muslimanskim
grobljima, pored S$ehidskih niSana (Hadzijahi¢, 1969) ili na

mjestima vezanim za neki dogadaj iz rane historije islama u Bosni 1
Hercegovini.

U odnosu na molitviste, ograniceno samo na predislamsku
vjersku tradiciju, pojam doviste stoga je §iri, jer obuhvata i raniju
predislamsku i kasniju islamsku tradiciju koja ju je naslijedila i u
odredenom dijelu asimilirala.

2. Osnovne karakteristike bosanskohercegovackih dovista

Svake godine u ta¢no odredeno vrijeme, od kasnog proljeca
do rane jeseni, bosanskohercegovacki muslimani posjecuju
molitvisSta-dovista situirana na razli¢itim lokacijama u prirodi. Neka
od tih okupljanja imaju isklju¢ivo profano obiljezje popraceno
narodnim veseljem, igrom, pjesmom i druZenjem;*> na drugima se
opet samo izvrSavaju vjerski obredi, u¢e mevludi i dove;’ dok se na
pojedinim dovistima sveto i profano, obredno i drustveno
prozimaju na nacin da se poslije odobrednog dijela programa u
neposrednoj  blizini dovista organizira narodno veselje.
(Niskanovié, 1978)

Shodno navedenom, svako doviste posjeduje tri osnovne
karakteristike koje ga izdvajaju u odnosu na druga dovista. To su:

a) lokacija,
b) obredii
¢) datum odrzavanja.

2.1. Lokacija dovista

Detaljna analiza lokacija aktivnih 1 u bliskoj proslosti
ukinutih* dovista bosanskohercegovackih muslimana otkriva
prostorno-geografsku raznolikost koja se moze sintetizirati u tri
osnovna tipa podijeljena u zasebne ogranke. To su:

1. dovista pored  krSéanskih  svetth  mjesta i
srednjovjekovnih nekropola,

2. dovista pored muslimanskih historijskih i duhovnih
srediSta i

3. dovista pored prirodno-geografskih fenomena: pecina,
izvora i vrhova planina.

?Alidunski teferi¢ u Kop&icu pored Bugojna.

’ Kigne dove imaju izraziti obredno-vjerski karakter &iji su neophodni elementi
pokajanje i priznavanje grijeha te ¢ista predanost i poboZnost.

* Misli se na dovista koja su bila aktivna do kraja Drugog svjetskog rata, kada su
odlukama tada$njih vlasti ukinuta.

2.1.1. Molitvista-dovista pored krs¢anskih svetih mjesta i
srednjovjekovnih nekropola

Odredbama Zakonika kanonskog prava ozvani¢enog 1983.
godine opcenito je odredeno da su: ,,Sveta mjesta ona koja se
posvetom ili blagoslovom $to ih propisuju bogosluzne knjige
odreduju za bogostovlje ili pokop vjernika.” (Codex, 1966:195).
Zakonik zatim navodi svako sveto mjesto poimeni¢no. To su:
crkve, kapele i privatne kapelice, svetista, oltari i groblja (Codex,
1966:195-198). Na svetim mjestima krSéani izvrSavaju vjerskim
propisima odredene molitve. Tjerani nevoljom, u naj¢es¢em slucaju
teSkom boleScu, neki neprosvije¢eni muslimani u Bosni i
Hercegovini i danas posje¢uju odredena krS¢anska sveta mjesta i
ucestvuju u molitvi za zdravlje (Pordevié, 1984). Najpoznatija
svetista koja ve¢ stolje¢ima uz katolike, izmedu ostalih, posjeéuju i
muslimani jesu svetiSte sv. Ive u Podmila¢ju kod Jajca’ i crkva
Majke Bozije u Olovu.*

Grobove svojih umrlih sljedbenici Crkve bosanske takoder su
smatrali svetim mjestima savjetuju¢i posjetioce s nadgrobnih
spomenika da umrle ne diraju ve¢ da razmisljaju o njihovom i
svom polozaju.” Poput katolika i pravoslavaca na grobljima su se
molili, a bogatiji medu njima zavjestali su da im se nad grobom
napravi hram, tj. grobna kapela (Solovjev, 1947). Nije poznato
kakvu vrstu obreda su pripadnici Crkve bosanske izvrSavali pored
ste¢aka i u grobnim kapelama. Medutim, s obzirom na to da je kult
umrlih bio jako izrazen, a grobne kapele su gradene radi molitve za
mrtve, smatramo da su se 1 oni molili za svoje umrle. U tom smislu

> Fra Antun KneZevic je 1884. godine napisao: ,,Crkva je na najvisem glasu i kao
¢udotvorna priznata, i proglasena od cijelog pucanstva bosanskoga bez razlike
vjere. Osobito na Ivanj tude se kupe Turci, i Turkinje; Kristjani i Krstjanke u
tolikom mnostvu, kako nigdje u Bosni. Svijet struze kamenje crveno, i nosi ga za
lijek. Svaka da$Cica, svaki kamenci¢ poStuje se kao kakav sveti ostatak.”
Navedeno prema Kovaci¢ i saradnici, 1990:32.

U Monografiji Gospa olovska: hodocasnicki vodic, Bernardin Mati¢ prenosi
svjedocenje Franje Varadinca objavljeno u Dobrom pastiru u Mlecima 1679.
godine u kojem stoji: ,,Olovskoj Gospi hodocaste ne samo katolici iz Bosne i
Dalmacije, nego i inovjerci iz Bugarske, Srbije i Albanije, i to radi ¢udesnih
ozdravljenja.“ Navedeno prema: Mati¢, 1980:14.

7 Na ste¢ku iznad groba Radoice Biliéa u Starom Selu, op¢ina Donji Vakuf
izmedu ostalog pise: ,,...MOLI BRATIJU I STRINE I NEVISTE PRISTUPITE 1
ZALITE ME I NEPOPIRAITE ME NOGAMA, JERE CETE BITI VI KAKOV'
ESM'JA, A JA NECU BITI KAKOVI JESTE VI...“ Navedeno prema Beslagi¢,
1967:106.

nije bilo nikakve razlike izmedu sljedbenika Crkve bosanske s
jedne, i katolika i pravoslavaca s druge strane (Hadzijahi¢, 1973).
Nakon prihvatanja islama mjesno stanovnis$tvo je, u pojedinim
slucajevima,® nastavilo ukopavati umrle muslimane na istom mjestu
gdje su ranije sahranjivali svoje predislamske pretke. Posto su
pored stec¢aka sada bili ukopavani muslimani, a poznato je da islam
takoder bastini molitve za umrle, novi muslimani nastavili su staru
praksu molitvi na grobljima. Na taj nacin doslo je do preslojavanja
paterenske tradicije islamskom u slicnim obredima. Primjer dovista
pored srednjovijekovne nekropole je greblje u Veci¢ima, opéina
Kotor-Varos. U neposrednoj blizini sela na lokalitetu Glavica,
pored puta se nalazila nekropola s 80 ste¢aka. Odmah do ste¢aka
nalazi se muslimansko groblje s niSanima. Mjestani ovo mjesto
nazivaju Trzan. Na lIlindan, 2. augusta, tu su priredivali narodne
teferice 1 vrsili vjerske obrede, ucili mevlude i dove (Beslagié,
1967).

2.1.2. Dovista pored muslimanskih historijskih i duhovnih sredista

Najvise dovista u Bosni i Hercegovini situirano je pored
muslimanskih historijskih i duhovnih sredista. Provedena terenska
istrazivanja pokazala su da se dovista ovog tipa mogu podijeliti u
dvije prepoznatljive grupe:

a) dovista na muslimanskim historijskih mjestima
b) dovista na muslimanskim duhovnim sredistima.

Prvu grupu ¢ine dovista na mjestima bitnih dogadaja iz rane
historije islama u Bosni i Hercegovini. S obzirom na to da su
grobovi na bojnom polju ubijenih gazija — ratnika, kreatora svete
muslimanske historije, takoder mjesta hodocas¢a, i njih smo, kao
podgrupe, uvrstili u ovu kategoriju.

U drugu grupu dovista spadaju dzamije i tekije te grobovi
osoba neposredno povezanih s njima: uleme, ucenih Sejhova i evlija
— dobrih ljudi i Zena.

2.1.2.1. Dovista na muslimanskim historijskim mjestima

Mjesta vaznih dogadanja iz historije islama u Bosni i
Hercegovini koja narodna tradicija uglavnom povezuje sa sultanom
Mehmedom el-Fatihom i njegovom vojskom, vremenom su postala

¥ 0d 175 lokacija sa ste¢cima na podru&ju Travnickog muftijstva, samo u 6 (3est)
slu¢ajeva u blizini ste¢aka nalazi se staro muslimansko groblje.

mjesta okupljanja, molitve i dove. Neka od njih su povezana sa
sultanom Mehmedom el-Fatihom li¢no. To su: Musala u Donjem
Kamengradu, opéina Sanski Most, gdje je, prema narodnom
predanju, sultan Mehmed el-Fatih s vojskom klanjao dZuma-namaz
(Muyjezinovi¢, 1998); dzamija Mehmeda el-Fatiha u Kraljevoj
Sutjeci, sagradena na mjestu gdje se sultan odmarao za vrijeme
osvajanja Bobovca (Smajlovi¢, 2011); te doviste na Starom gradu u
Klju¢u, mjesto evociranja uspomene na posljednjeg bosanskog
kralja Stjepana Tomaseviéa koji se tu predao sultanu Mehmedu el-
Fatihu (Sunji¢, 1998). Na podru¢ju Travni¢kog muftijstva nije
zabljezeno doviste ovog tipa.

Druga vrsta dovista, poStovanih i od muslimana i
nemuslimana u Bosni i Hercegovini, jesu grobovi i turbeta Sehida
iz Fatihove vojske. Takva su: doviste pored turbeta dva brata
blizanca iz Fatihove vojske u Solunu, opéina Olovo (Takvim,
2011); turbe u Jelini pored Vranduka (Mujezinovié, 1998); doviste
na mezarju Sehitluci pored Bobovca (Andeli¢, 1973); turbe Urjan-
dede u Sarajevu (Busatli¢, 2001) i dr. Na podru¢ju Travnickog
mulftijstva nalazi se relativno veliki broj Sehitluka, grobova i turbeta
tradicionalno povezanih s vojskom sultana Mehmeda el-Fatiha. To
su: turbe Fatihovog bajtara (veterinara) u Lucini, opéina Jajce
(Ljubez, 2009); Ajvaz-dedino turbe u Pruscu, opéina Donji Vakuf
(Hamidovi¢, bez godine izdanja); turbe Ibrahim-dede u Docu,
op¢ina Travnik (Mujezinovi¢, 1970); turbe Ismail-dede u Turbetu,
op¢ina Travnik (Mandi¢, 1924); turbe u Grabljama, opc¢ina
Busovaca (Koluh, 2011); Sehit na putu od Prusca do Bugojna preko
Kotega (Cepalo, 2001); i turbe Ilijas-babe ili Elkazovo turbe kod
Komotina (Ljubez, 2009).

Treca vrsta doviSta su grobovi i turbeta gazija i cuvenih
boraca koji narodnom predajom nisu povezani sa sultanom
Mehmedom el-Fatihom, ali ih narod postuje, hodocasti i u¢i dove
kraj njih. Ovakvih grobova i turbeta u Bosni i Hercegovini ima
mnogo. Na podru¢ju Travnickog muftijstva to su: turbe Derzelez
Alije u Gerzovu (Niskanovi¢, 1978); turbeta Torlak Alije u Vincu i
Torlakovecu (Cepalo, 2001); staro muslimansko mezarje u Dogiéu,
opéina Novi Travnik;” mezari $ehida u Veseloj, opéina Bugojno

’Anketno istrazivanje o dovistima na podruéju Travnickog muftijstva. Izvjestaj
Salke ef. Kasumovi¢a, imama dzemata Sinokos, op¢ina Novi Travnik. Datum 14.
6.2010. godine.

((:Jepalo, 1991); 1 mezar Sehida u PaSali¢ima, opéina Donji Vakuf
(Cepalo, 1991).

2.1.2.2. Dovista pored muslimanskih duhovnih sredista: dzamija,
tekija te grobova cuvenih islamskih ucenjaka, postovanih sejhova i
evlija — dobrih ljudi i Zena

Prema ucenju islama postoje samo tri dZamije ¢ija vrijednost
je posebno istaknuta, a namaz u njima viSestruko se vrednuje u
odnosu na namaze obavljene u nekoj drugoj dzamiji.”” To su:
Mesdzidul-haram u Meki, Dzamija Allahovog Poslanika u Medini i
Mesdzidul-aksa u Jerusalemu.'"" Nema, dakle, prema izvorima
islama, razlike medu dzamijama u Bosni i Hercegovini: sve imaju
istu vrijednost kod Boga i namaz obavljen u bilo kojoj od njih ima
isti status u odnosu na neku drugu dzamiju. Prve dZamije u Bosni i
Hercegovini podizane su s ciljem formiranja muslimanskog
dZzemata i Sirenja islamskog utjecaja. Uz dzamiju su gradeni
kulturno-prosvjetni, humanitarni, privredni, higijenski i1 drugi
objekti islamske kulture (Handzi¢, 1981). S obzirom na to da su
najstarije dzamije, u veéini slucajeva, bile carske, ili drzavne
(Handzi¢, 1977), dakle politicke, a vjerski sluzbenici u njima
sluzbenici drzave, njihovo osnivanje nije pratio misti¢ni oreol bitan
za razbuktavanje duha, raspirivanje maste i stvaranja narodnog
predanja neophodnog za kasnije formiranje dovista. Ne zacuduje
stoga $to u Bosni i Hercegovini ne postoji mnogo dzamija —
dovista. Na prostoru srednje Bosne postoje samo dvije dzamije koje
narodna tradicija izdvaja u odnosu na druge, ¢uvajuci na taj nacin
uspomenu na neki vazan detalj iz svete historije muslimana, poput
ve¢ spomenute dzamije sultana Mehmeda el-Fatiha u Kraljevoj
Sutjesci, ili neke ranije, predislamske duhovnosti, kao Sto je slucaj
s usamljenom planinskom dzamijom u Kari¢ima, op¢ina Vares,
gdje se vjernici stolje¢ima okupljaju odredeni dan u godini 1 uce
dove (Hadzijahi¢, 1981).

' Muhammed, a.s., je rekao: ,,Namaz obavljen u Mesdzdul-haramu vredniji je
od stotinu hiljada namaza obavljenih u nekoj drugoj dzamiji. Namaz u mojoj
dzamiji bolji je od hiljadu, a namaz u Mesdzidul-aqsau vrijedi petsto namaza
obavljenih u nekoj drugoj dzamiji.“ (Et-Taberani) Navedeno prema El-Makdisi,
2005:112.

"' Ebu Hurejre prenosi da je Vjerovjesnik, a.s., rekao: ,,Sedla se pritezu samo
radi tri mesdzida: Ovog mog mesdzida, Mesdzidul-harama i MesdZidul-aqsaa.*
Navedeno prema El-Munziri, 2004:339.

Aktivno uceS¢e derviSa u procesu Sirenja islama,
jednostavnost s kojom su prilazili lokalnom stanovnistvu i osvajali
njihova srca te eventualna muceni¢ka smrt nekog od njih, zauzeli
su znacajno mjesto u narodnoj tradiciji, pa su kasnije nove
generacije ljudi, koji nisu bili u mogucnosti druziti se s njima, ali su
¢uli vijesti o njihovoj izvrsnosti, poceli posjecivati njihova turbeta i
mezare situirane u sklopu kompleksa tekije i tu uciti dove. U ovu
skupinu dovista spadaju: nekadasnja tekija i turbe Ajni-dede i
Semsi-dede u Sarajevu (Bejti¢, 1981); tekija i Turbe Sari Saltuka i
Acik-base na vrelu Bune u Blagaju (Hadzijahi¢, 2010); turbe Sejha
Murata 1 Sejha Saliha, doviste Dobre Vode, op¢ina Foca
(Selhanovi¢, 2008); nekadasnja tekija i turbe Sejha Gaibije u
Bosanskoj GradiSci (Hadzialagi¢, 2000); turbe Sejha Hasana
Kaimije na Kuli u Zvorniku (HadZijahié, 1966) i dr. Na podrucju
Travnickog muftijstva u ovu skupinu dovista spada tekija i turbe
Hasana Kafije u Pruscu (Celebi, 1996).

Sirom Bosne i Hercegovine postuju se i posjeéuju turbeta i
grobovi lokalnih poboznjaka 1 evlija — dobrih ljudi i Zena, Bozijih
prijatelja i S$tiCenika. Evlije su osobe koje se u potpunosti
pridrzavaju vjerskih propisa (Smailbegovi¢, 1990). Pripisuje im se
cudotvorna moé, a nakon njihove smrti hodocaste njihovi grobovi.
Casne evlije mogu biti osobe iz razli¢itih drustvenih slojeva, od
obi¢nih sluga do visokih vojnih i politi¢kih zvani¢nika, od sufijskih
Sejhova do prostodusnih prosvijetljenih vjernika (Smailagi¢, 1990).
Cesto se evlijama smatraju nevino ubijene osobe usmréene dok su
se borile za ostvarivanje svojih prava. U ovu skupinu dovista na
podruc¢ju Travnickog mutftijstva spadaju: turbe glasovitog pjesnika
Abdulvehaba Ilhamije ¢ije pogubljenje je naredio bosanski vezir
Dzelaludin-pasa (Mujezinovi¢, 1998); grob dobre zene — evlije u
Pruscu (Cepalo, 1990); turbe Cor Zuke u Donjem Vakufu (Cepalo,
2001) i Sejdin greb u Privoru, op¢ina Gornji Vakuf;'"> mezar Alije
na Stincici, opéina Jajce;" NiSan u Planinici, op¢ina Bugojno."

2 Anketno istrazivanje o dovistima na podru¢ju Travnickog muftijstva. Izvjestaj
Hafeza ef. Sosi¢a, imama dzemata Crkvice, op¢ina Gornji Vakuf. Datum: 28. 6.
2010. godine.

" Anketno istrazivanje o dovistima na podru¢ju Travnitkog muftijstva. Izvjeitaj
Kasima Agica iz Divi¢ana. Datum 15. 11. 2010. godine.

' Anketno istrazivanje o doviitima na podru¢ju Travnickog muftijstva. Izvjeitaj
Sulje ef. Caki¢a, imama dzemata Planinica, opéina Bugojno. Datum: 17. 8. 2010.
godine.

2.1.3. Dovista pored prirodno-geografskih fenomena: pecina,
izvord i vrhovd planina

Ljudski duh su oduvijek privlacili vrhovi gorja, izvori vode i
tiSina peéina. Ta cCinjenica i u Kur'anu je nedvosmisleno
argumentirana kroz kazivanja o Bozijim poslanicima. Tako je, na
primjer, Musa, a.s, na gorju Sinaja u blagoslovljenoj dolini Tuva
razgovarao s UzviSenim Allahom (Korkut, 1995); Muhammed, a.s.,
je izostravao svoj duh daleko od uzurbanog drustvenog Zivota
tadasnje Meke, na brdu Nur u miru peéine Hira sve dok na tom
istom mjestu nije primio prvu objavu (El-Munziri, 2004); kur'anska
sura Al-Kahf (pe¢ina) govori o mladi¢ima koji su se sklonili u
sigurnost pe¢ine kako bi sacuvali svoju vjeru (Korkut, 1995:292-
303); bolesnog Ejjuba, a.s., Allah je izlijeCio tako §to je podario da
iz zemlje provrije izvor ¢iju vodu je Ejjub, a.s., koristio za pice 1
kupanje (Korkut, 1995:454). Prirodni ambijent, daleko od gradske
vreve i buke, bez obzira na to radi li se o planinskom vrhu ili
mracnoj pedini, smiruje ¢ovjeka, nadahnjuje njegovu dusu i potice
ga da kontemplira o Bogu, smislu Zivota i prolaznosti ovog svijeta.
Ljudi s izrazitim duhovnim sklonostima iz svih religijskih
zajednica odlazili su povremeno u samocu prirode traze¢i Boga i
duhovno savrSenstvo. Njihova tradicija prenoSena s generacije na
generaciju u nase doba manifestuje se kroz molitvista i dovista u
prirodi, jer i moderni ¢ovjek ima potrebu da, kao i1 njegovi preci
ranije, ,,pobjegne* iz necistog u Cisto mjesto, iz profanog u sakralni
prostor blizak Bogu i viSem duhovnom svijetu.

2.1.3.1. Dovista na vrhovima planind, brda i planinskih visoravni

Fizicka bliskost planinskih visova s nebom raspirivala je
mastu drevnih ljudi, pa su neke od njih ili cijele planine posveéivali
svojim boZzanstvima. Tragovi takvih vjerovanja rasuti su Sirom
svijeta. Hindusi i1 Tibetanci vjeruju da je planina Kailas na
sjevernom obronku planinskog lanca Himalaji sveto mjesto i
duhovni centar svijeta; Fuji je za Japance sveta planina; prema
grckoj mitologiji bogovi Zive na svetoj planini Olimpu itd. (Elijade,
2003). Nasi preci stari Slaveni takoder su vjerovali da njihovi
bogovi, uz druga mjesta, obitavaju i na planinskim vrhovima, pa su
brdsko-planinski prostor Bosne i Hercegovine s prelijepim
pejzazima nakon doseljavanja ,,odomacdili* i posvetili svojim

